
РАДИАЦИЯ ӘСЕРІНЕН ТУЫНДАҒАН ЖАСУША ҚҰРЫЛЫМЫ МЕН ГЕНЕТИКАЛЫҚ 
АППАРАТТЫҢ ЗАҚЫ МДАНУЛАРЫ

Семей мемлекеттік медицина университетінің патологиялық анатомия және сот медицина кафедрасы 
(Семей, Қазақстан)

Радиациялық қаупі бар аймақтарда орналасқан Семей өңіріндегі тұрғындар арасында өтілген көпжылдық 
медициналық зерттеу материалдары және Хиросима мен Нагасакидағы атом бамбасы жарылысынан кейін 
жиналған жапондық пен американдық тәжірибелердің бірталай зерттеулері, сонымен қатар Чернобыль атом 
электр станциясындағы (ЧАЭС) апаттың салдарын талдап жүрген дәрігерлердің зерттеу нәтижелері сәуле 
әсеріне ұшыраған организмнің аса сезімтал жүйелерінің бірі -  генетикалық аппарат екенін айқындаған. ү- 
сәуленің әсерінен бедеуліктің, тестикулалық ісіктердің, келесі ұрпаққа тұқымқуалаушылық ауруларының 
таралуын жүзеге асыратын жыныс жасушаларының генетикалық бүліністері дамитынын ғалымдар өз 
еңбектерінде дәлелдеген.

Хиросима мен Нагасакидағы атом бомбалауын басынан өткірген халық үшін ү- мен (3-сәулелерді тудырған 
негізгі нейтронды-белсендірілген радионуклидтердің бірі -  60Со пен 56Мп болғаны көпшілікке мәлім. 56Мп радио- 
нуклидінің доминантты рөлі атом бомбалауының салдарын зерттеген жапон ғалымдарының еңбектерінде анық 
жазылған. Бүгінгі күні жасуша құрылымы мен генетикалық аппаратқа ү- мен нейтронды сәулелердің әсерін са- 
лыстырмалы түрде бағалау зор қызығушылық арттырады.

Кілт сөздер: иондаушы сәулелер, жасушалық деструкция, геномдық тұрақсыздық, ДНҚ зақымдануы, 
ұрпақтар

Адамзаттың әр турлі иондаушы сәуле- 
лермен қарым-қатынасқа тусуі салдарынан 
туындаған дерттік үрдістер мен 1945 жылы 
Хиросима мен Нагасакидағы атом бомба- 
лауына ұшырағандардың ұрпақтары денсау- 
лығының нашарлауы өзекті мәселелер 
қатарында қала беретіні еш күмән тудырмайды 
[22]. Жапондық қалалардағы атом атылысын 
басынан кешіргендер арасында иондаушы 
сәуленің этиологиялық рөлі геномдық аппарат- 
тың тұрақсыздығын талдау барысында нақты- 
ланды [55]. Көптеген авторлардың пікірінше, 
атом бомбалауынан кейін тірі қалған жандар 
үшін доминантты нейтронды-белсендірілген 
радионуклидттердің бірі -  марганец-56 (5бМп) 
болған [51, 62, 71].

Чернобыль апатының экологиялық пен 
экономикалық салдарының көлемі Хиросима 
мен Нагасакидағы ядролық бомбалауынан 
туындаған залалдан да асып кеткені белгілі 
[15]. Чернобыль атом электр станциясындағы 
(ЧАЭС) апат салдарын ликвидациялаушылар 
контингенті радиация әсерінен кейін алшақ 
мерзімдегі сомалық мутагенезді зерттеуге 
арналған ыңғайлы модельді ұсынған [36]. 
Кейбір ғалымдардың нәтижелеріне сай, 
ликвидациялаушылардың перифериялық қан 
лимфоциттеріндегі хромосомалық абберация- 
лар жиілігі жоғарылаған [45, 48, 58, 61]. 
Чернобыль апатының генетикалық әсерлеріне 
аса жоғары қызығушылықтың пайда болуы 
сәулеге душар болғандар ұрпақтарына мүмкін

болатын әсерлермен байланысты [10]. Сәуле 
әсерінен кейін жасушалардағы туындайтын 
өзгерістер бірнеше секундтан соң, он жылдар 
өткен соң немесе тіпті бірнеше ұрпақтан кейін 
дамып, радиацияға шалдыққан адамдар 
ұрпақтарындағы жасушалар өлімінің ғана емес, 
сонымен бірге жасушалар мен тіндер 
қызметінің нашарлауына, генетикалық 
ауруларға алып келетін жасушалардағы 
бұзылыстардың себебі болуы ықтимал [6]. 
Сонымен, әр түрлі иондаушы сәулелер әсеріне 
ұшырағандар ұрпақтарының денсаулығына 
радиацияның жасуша мен субжасушалық 
деңгейіндегі әсерін зерттеу радио- 
биологтардың өзекті мәселелерінің бірі болып 
қала береді [31,40].

Зерттеу мақсаты: ғылыми әдебиет- 
тердің нәтижелерін пайдаланып, радиацияның 
әр түрлі деңгейі мен түрлері әсер ету кезіндегі 
жасуша құрылымының генетикалық аппа- 
ратының сипатын талдау.

МАТЕРИАЛДАР МЕН ӘДІСТЕР
Алға қойылған мақсатты орындау үшін 

ғылыми публикациялар іріктеліп, талқыға 
салынған. Әдеби шолуды іске жүзеге асыру 
үшін «иондаушы сәулелер», «жасушалық де- 
струкция», «геномдық тұрақсыздық», «ДНҚ 
зақымдануы», «ұрпақтар» деген туйінді эле- 
менттері қолданылып, «Соодіе Бсһоіаг» 
ғылыми іздеу жүйесі арқылы РиЬМесІ, МесІІіпе, 
е-ІіЬгагу, Сосһгапе базасында индекстелген 
еңбектер ұсынылған. Ғылыми ақпаратты

таңдау алдында келесі шарттар ескерілген: 
соңғы 10 жыл ішіндегі тышқан мен 
егеуқұйрықтарға жасалған эксперименттік 
зерттеулер мен ағылшын, жапон және орыс 
тілдеріндегі мақалалардың толық мәліметтері 
қолданылған (ғылыми және тарихи тұрғыдан 
бағалы публикацияларды зерттеу барысында 
ескілеу сілтемелер де алынған). Жалпы 
алғанда, 914 әдеби қайнар көздері табылып, 
талдауға олардың 70-тен аса мақалалары 
алынған. Автоматты түрде іздеу сатысы 
тәмамдалған соң берілген шолуға негізделген 
ғылыми ақпаратты сараптау жұмыстары 
қарапайым жолмен де жүзеге асырылған.

НӘТИЖЕЛЕР МЕН ОЛАРДЫ ТАЛҚЫЛАУ
Радиациялық қаупі бар аймақтарда 

орналасқан Семей өңіріндегі тұрғындар 
арасында өтілген көпжылдық медициналық 
зерттеу жұмыстары сәуле әсеріне ұшыраған 
организмнің аса сезімтал жүйелерінің бірі -  
генетикалық аппарат екенін көрсеткен [9, 11, 
19]. Бүгінгі күні көптеген авторлардың 
жұмыстарында ү-сәуле әсеріне ұшырағандар- 
дың иммундық қабілетті ағзаларындағы алмасу 
үрдістерінің жағдайы зерттелген [7, 12, 28, 29, 
30, 32, 33, 34]. Ғылыми әдебиетті талдау 
барысында профессионалды әрекет
салдарынан зардап шеккен ата-аналардан 
туған балаларда ісіктердің даму қаупі жоғары 
екені және олардың қалыптасу ретар- 
дациясының байқалатынын көптеген
еңбектерде көруге болады [38, 57]. Бірақ,
авторлар ұрпақтардың ауыр генетикалық 
ауытқулары аса қатты байқалмайтынын 
дәлелдеп жүргенімен де, геномдық 
тұрақсыздықтың трансгенерациялық индук- 
циясы айқын факт болып табылатынын айта 
кеткен жөн [43]. ЧАЭС апатынан кейін туған 
сәбилердегі хромосомалық аберрациялар мен 
аберрантты жасушалардың жиілік тәуел- 
ділігінің жоқтығы ата-аналардың жыныс 
жасушаларына және балалардың зиготасы мен 
сомалық жасушаларына радиацияның шағын 
мөлшері әсерінің арнайыланбаған сипатын 
айқындайды. Кейбір ғалымдардың зерттеу 
жұмыстарында ядролық апат нәтижесінде 
сәулеленген ата-аналардан туған балалар 
организмінде радиацияның сублетальді 
дозаларының трансгенерациялық құбылысы
салдарынан детерминацияланған геномдық 
тұрақсыздықтың индивидуалды экспрессиясы 
демонстрацияланған [42].

Радиацияның төмен дозалары бағана 
жасушалары мен иммундық қабілетті 
жасушалардың генетикалық аппаратына және 
олардың тұқымдарына әсер етуі кезінде

дамитын хромосомалық аберрациялар 
иммунды жүйенің шағын аномалиялары 
турінде көрініп, иммунды жүйенің 
гомеостаздық қызметінің бұзылуына және 
компенсация мен адаптация үрдістерінің 
әлсіреуіне алып келетіні ғалымдардың 
еңбектерінде дәлелденген [5, 37, 47]. Бұл 
нәтижелер сәулелеу дозасы және қан 
лимфоциттеріндегі хромосомалық аберрация- 
лар жиілігі мен бұзылыстардың қарқындылығы 
арасындағы корреляциялық тәуелділікті 
анықтауға көмектесті [49]. Сонымен, 
сәулелеудің шағын дозалары генетикалық 
бүліністерге немесе организмнің физиоло- 
гиялық мүмкіншіліктерінің төмендеуіне алып 
келетін аяғына дейін анықталмаған 
механизмдер тізбегін «іске қосуы» мүмкін. 
Төмен дозалармен сәулелену кезінде обыр 
аурулары соңғы мерзімде, ал жыныс жасуша- 
ларының генетикалық аппаратының бүлінуі 
нәтижесінде дамитын туа пайда болған 
ақаулар мен тұқымқуалау аурулары кейінгі 
ұрпақтарда, яғни сәулелеу әсеріне ұшыраған- 
дардың балаларында, немерелерінде және 
одан кейінгі ұрпақтарында айқындалады [17].

Атом мен молекула деңгейінде 
иондаушы сәулелеудің ықпалы шектелмеген, 
демек, кез-келген квант бүліндіргіш әсер етеді, 
өйткені оның энергиясы биологиялық 
молекулалардағы байланыс энергиясынан 
басым болады. Бірақ, тәжірибе жүзінде бұл 
қорытынды мінсіз болып табылады, себебі, 
сәулеленуден дамитын бүліністер репара- 
цияның арнайы ферменттерінің көмегімен 
пострадиациялық қайта қалпына келу үрдісі 
молекулалық деңгейде іске қосылады. Соның 
арқасында сәулелеуден кейін бірнеше сағат 
өткен соң бүлінген дезоксирибонуклеин 
қышқылы (ДНҚ) молекулаларының 95%-дан 
астамы репарацияланады. Сондықтан, иондау- 
шы сәулелену әсерінің ықтималдық сипатына 
байланысты белгілі бір молекулалар бүлінуінің 
аяқталуын болжау мүмкін емес [14, 59].

Иондағыш сәулелер мембранаға әсер ету 
арқылы жасушалардың функциялық 
белсенділігі мен нейрогуморальді факторларға 
сезімталдығын өзгертеді, липидтердің асқын 
тотығу үрдістерін инициациялап, гидролизді 
тудыру арқылы биомембраналар құрылымы 
мен қызметінің бұзылуына алып келеді. 
Биомембраналардың деструкциясы мен 
жасуша құрылымдарының деградациясы 
генетикалық бүліністердің дамуына себепші 
болады [64, 68]. Көптеген ғалымдар
еңбектерінде, иондаушы сәулелену әсеріне 
душар болған ата-аналарынан туған

жеткіншектерде лимфоциттер мен нейтрофил- 
дердің фагоцитарлы белсенділігінің төмен- 
дегені байқалған [4, 66, 70].

Сәулеленудің генетикалық әсерін 
жекелеген немесе популяциялық аспектілерде 
қарастыру қажет. Екі жағдайда да сомалық пен 
ұрық жасушаларында тұқымқуалайтын
құрылымдардың бүлінуі жүзеге асады.
Сомалық жасушалардағы генетикалық бұзы- 
лыстар жасушалардың өлімін немесе
қызметінің бұзылуын тудырады [16]. Жыныс 
жасушаларын сәулелеу ұрпақтардағы бұрынғы 
белгілердің өзгеруіне және жаңа белгілердің 
пайда болуына алып келуі ықтимал. Жаңа 
қасиеттер тұқым қуалап, ұрпаққа тарай 
бастайды [54]. Иондаушы сәулеленудің 
гендерге әсер ету ерекшелігі олардың гендерді 
таңдамауы болып табылады, сондықтан 
организмнің қасиеттері мен белгілерінің сан 
алуан күтпеген өзгерістері пайда болуы мүмкін 
[8]. Иондаушы сәулеленудің генетикалық 
әсерлері сәулелеудің сипаты мен түріне 
тәуелді [2, 18]. Семей полигонында ядролық 
жарақтарды сынақтан өткізу кезеңіндегі 
радиациялық әсерлер популяциялардың
репродукциялық сипатына сәтсіз ықпал еткені 
мәлім [25]. Одан да кеш мерзімдерде ол ұзақ 
уақыттан кейінгі кездейсоқ салдар турінде ғана 
емес, сонымен қатар туа пайда болған 
ақаулары, тұқымқуалау аурулары және
соңынан келетін ұрпақтардағы жүктіліктің 
қолайсыз нәтижесі түрінде де көріне бастады. 
Радиация әсеріне халықтың жоғары
сезімталдығына байланысты қаупі жоғары 
топтардың бірі -  жүкті әйелдер мен балалар. 
Аса қауіпті топтарға жоғары радио-
сезімталдығымен сипатталатын жатырішілік 
даму кезеңіндегі ұрықты жатқызады [46, 72]. 
Радиобелсенді заттар анасының организміне 
бір рет түсуінің нәтижесінде оның
организмінде ұзақ мерзімге дейін сақталып, 
ұрық жолдасы арқылы ұрыққа өтеді де, 
жатырішілік дамуының толықтай кезеңінде
сәулелеудің бастапқы түйіні бола алады [21, 
41]. Әйелдердің репродуктивті денсаулығына ү 
-сәуле әсерін бағалаудың негізгі соңғы белгісі 
есебінде жарату қабілетін, яғни ұрықталу мен 
бала табу қабілетін анықтау ғана емес,
сонымен бірге ұрпақтар денсаулығының 
жағдайын да анықтау ұйғарылады. Жүктілік 
кезіндегі анасының организміне радионуклид- 
тердің енуінен гөрі анасының сәуле әсеріне 
ұшырауынан кейін ұзақ уақыт өткен соң 
ұрыққа жанама әсерінен ұрпақтардың көбірек 
азап шегетінін айта кеткен жөн [65]. Бұл 
құбылыс анасынан тусетін радиобелсенді

заттармен ұрықтың тікелей сәулеленуі әсеріне 
қарағанда, анасының организміндегі өзгеріс- 
тердің ұрпақтардағы даму ақауларына ана- 
ғұрлым терең ықпал ететінін көрсетеді [50].

Радиацияның тірі организмдерге әсерін 
зерттеу сәуле әсеріне жүйелік жауаптарды 
координациялайтын регуляциялық желілер 
әрекетінің жағдайын бағалаумен тығыз 
байланысты болып саналады [13]. 
Генетиктердің айтуынша, иммунды жүйенің 
гендер полиморфизмін, геном бүтіндігін 
сақтауға және жасушалық циклді, яғни ДНҚ 
репарациясының гендеріне, апоптозға 
жауапты гендермен қатар сәуле әсерінен кейін 
қалпына келудің генетикалық бақылау 
механизмдері мен организм адаптациясын 
зерттеудің болашағы зор [24, 35]. ү-сәулесі 
өзінің жағымсыз әсерін ДНҚ, нәруыздар мен 
липидтер сияқты макромолекулалармен 
жасуша мембранасында реакцияға тускен 
еркін радикалдардың түзілуі арқылы іске 
қосады. Осындай оттектің белсенді түрлері 
радиосезімтал жасушаларды зақымдау арқылы 
қалыпты зат алмасуды бұзып, мутагенез бен 
апоптоздың дамуына алып келеді [52]. 
Әсіресе, радиация салдарынан дамитын 
жасушалардағы сан алуан құрылымдар 
деструкциясы ДНҚ макромолекулаларының 
зақымдануымен сипатталатыны еш күмән 
тудырмайды. Екіншілік электронның жасуша 
арқылы өтуі кезінде ионизация үрдісі ДНҚ 
маңайында пайда болса, оның жіпшелерінің 
біреуін бүліндіруі ықтимал [20]. Сәулелеудің 
детерминацияланған және кездейсоқ 
әсерлеріне адамдардың генетикалық предис- 
позициясын бағалау нәтижелері олардың 
радиосезімтал генотипі бар екенін растаған. 
Бірақ, адаптациялық-мул ьти пликациялық
модельдер деңгейіндегі генетикалық пен 
радиациялық факторлардың бір-бірімен 
байланысын бағалау олардың қарым- 
қатынасының түгелдей дерлік ерекшеліктерін 
сипаттауға мүмкіндік бермейтініне ғалым- 
дардың көздері жетті [43].

Бірнеше онжылдықтар бойы дозалардың 
жоғары диапазоны мен шамасындағы 
радиацияның, әсіресе комбинациялық әсеріне 
шалдыққан жұрттың біршама контингенті 
сәулеленгендердің бірінші мен екінші 
ұрпақтарындағы репродукция қызметін 
бағалау мен ұзақ ретроспективті талдау 
жүргізу мүмкіншілігін іске асыруда
дүниежүзілік тәжірибе жүзіндегі бірден-бірі -  
Семей сынақ ядролық полигоны (ССЯП) 
көрсеткіштері өте маңызды болып саналады [3, 
63]. ¥зақ мерзімнен кейінгі зардап кезіндегі

көптеген әсерлер сәулеленген жасушаларда 
уақыт өте келе дамитын үрдістер ретінде 
қарастырылады [60]. Осы үрдістердің негізінде 
жатқан жасушалар типіне байланысты ДНҚ 
тұрақсыздығының күшеюі сәулелеуден кейін 
көп уақыт өткен соң алғашқы сағаттар мен 
тәуліктерде көріне бастайды [1]. Бұл -  
радиациялық канцерогенезге алып келетін 
ұзақ мерзімнен кейінгі әсерлердің дамуы 
болып табылады [56]. ІІІағын дозалы 
иондаушы сәулелеудің әсері кезінде жасу- 
шалар өлімге ұшырамаған уақытта 
сәулеленгендердің ұрпақтарында сақталатын 
ДНҚ-нда өзгерістер туындайды. Молекулалық- 
жасушалық деңгейіндегі бұзылыстар туа пайда 
болған ақаулардың дамуына алып келуі де 
ғажап емес [69].

Келесі ұрпаққа генетикалық ақпаратты 
тасымалдауда шәуеттегі ДНҚ мен хроматин 
бүтіндігінің маңызы зор екенін біле тұра, ДНҚ 
зақымдануларының бедеулікке алып келетінін 
айтуға ғалымдардың толық хұқығы бар [53, 
67]. Демек, иондаушы сәулеленудің энергиясы 
әсерінен ДНҚ-ның химиялық құрылымы 
өзгеріп, генетикалық ақпарат кодын құрайтын 
азоттық негіздерде пайда болатын өзгерістер 
нәтижесінде гендік мутациялар дамиды [23, 
44]. Егер аналық жасушасы ұрпақтың дамуына 
әсер етпесе, мутация келесі ұрпақтарда 
байқалмауы ықтимал. Мутациялардың 
жартылайы ұзақ уақыт күнелтіп, ұрпақтан 
ұрпаққа тұқым қуалап, бұл мутациялар бірдей 
белгісімен және әкесі мен шешесінде сәйкес 
келуімен сипатталатын болса ғана осы 
ұрпақтарда байқалады. Рецессивті мутациялар 
алғашқы рет сәулелендірілген жануарлардың 
шөберелерінде айқындалған. Кейбір мутация- 
лар тек қана әкесінде, я болмаса шешесінде 
пайда болуына қарамастан да бірінші ұрпақта 
пайда болады. Генетиктер иондаушы 
сәулеленуден туындайтын мутацияның басым 
көпшілігі рецессивті, ал қалғандары доми- 
нантты екенін анықтаған [39].

ҚОРЫТЫНДЫ
Сонымен, әдеби шолу ү-сәуленің 

генетикалық аппаратқа әсері туралы бірталай 
мәліметтердің бар екенін көрсетті [27, 48]. 
Дегенмен, жасуша құрылымына нейтронды 
сәулелердің зиянды әсерлері жайлы 
ғалымдардың ортақ пікірлері күні бүгінге дейін 
қалыптаспаған.

Жапон қалаларындағы атом бомбалауы 
салдарынан зардап шеккендер үшін негізгі 
нейтронды белсендірілген радионуклидтердің 
бірі -  б0Со пен 5бМп болып табылатыны жұртқа 
мәлім. Осыған байланысты, қазіргі уақытта ү-

Обзоры литературы_____________
мен нейтронды сәулелеудің тірі ағзалар мен 
олардың ұрпақтарына әсерін жасуша деңгейін- 
де салыстырмалы түрде тәжірибе жүзінде 
зерттеузор қызығушылық тудырады [26].

£>. £. ІІіЬекоу, И. М. ЗһаМ агЬаеуа
КАйІА ТЮЫ-ІЫОІІСЕО ШЛЛиЕЗ О Ғ СЕШЛАЕ 5ТШСПЖЕ АЫй СЕЫЕПС АРРАКА ТІ/5
О ерагітеп і оһраіһоіодісаі а п а іо ту  апсі Ьогепзіс тесіісіп е о һ 5 етеу з іа іе  те сііса і ипМ егзііу (5етеу, Каіакһзіап)

Маіегіаіз оҒ Іопд-Іегт тесіісаі гезеагсһ саггіесі оиі атопд Сһе регзопз Ііуіпд іп агеаз оҒ Зетіраіаһпзк гедіоп, 
Іосаіесі іп Сһе гасііаһоп гізк юпе, аз иеіі аз а Іагде питһег оҒ оЬзеп/аІіопз оЫаіпесі Ігот Іһе ехрегіепсе оҒ Зарапезе 
апсі Атегісап гезеагсһегз һауе даіпесі Сһе ехріозіоп оҒ а іотіс  ЬотЬз іп Нігозһіта апсі ІМадазакі, апсі рһузісіап 
гезиій, апаіуііпд Сһе сопзедиепсез оҒ Сһе СһегпоЬуі ассісіепі;, ІС аііоиесі Іо езіаЫізһ Сһе та іп  уиіпегаЫе зузіетз  
іггасііаіесі огдапізт, атопд иһісһ рагһсиіаг іпіегезі айасһез депеііс аррагаіиз. Зсіепһзй һауе со те  Іо Сһе сопсіизіоп 
Іһаі опе оҒ Сһе т о з і ітрогіапі еІТесй оТ ехрозиге Іо ү-гасііаһоп оп һитап із Іһе етегдепсе поі опіу оТ зисһ 
уіоіаһопз аз Іһе зіегііііу, допасіз Іитогз, Ьиі аізо сіатаде Іһе депеііс аррагаіиз оТ дегт сеііз сіеіегтіпіпд Іһе 
йапзтіззіоп оТ һегесіііагу сіізеазез іп а питЬег оТ зиЬзедиепІ депегаһопз.

И І5 кпоип Іһаі опе оТ Іһе та іп  пеийоп-асііүаіесі гасііописіісіез сопйіЬиІіпд Іо Іһе ү- апсі (З-гасііаһоп Тог а іот-  
іс ЬотЬ зип/іуогз іп Нігозһіта апсі ІМадазакі иеге сопзісіегесі 60Со апсі 56Мп. Тһе сіотіпапі; гоіе оТ пеийоп-айіүаіесі 
гасііописіісі 56Мп иа5 оЬзеп/есі іп Зарапезе зсіепіізй \люгк5 иһо һаз зіисііесі Іһе а іотіс ЬотЬіпд еГГесй. ТһегеЬу, сиг- 
гепГІу рагіісиіаг іпГегезГ І5 а сотрагаГіуе аззеззтепГ оГ пеиГгоп- апсі ү-гасііаГіоп оп сеііиіаг зГгисГиге апсі депеГіс 
аррагаГиз.

Кеу шогсіз: іопіііпд гасііаГіоп, сеііиіаг сіезГгисГіоп, депотіс іпзГаЬіііГу, ОИА сіатаде, ргодепу 

Д . Е. Узбеков, Д . М. Ш абдарбаева
РАДИАЦИОННО-ИНДУЦИРОВАННЫЕ ПОВРЕЖДЕНИЯ КЛЕГОЧНОЙ СГРУКТУРЫ И  ГЕНЕГИЧЕСКОГО АППАРА ТА 
Кафедра патологической анатомии и  судебной медицины Государсгвенного медицинского университета г. Семей 
(Семей, Казахсган)

Материалы многолетних медицинских исследований, проведенных среди лиц, проживающих в районах 
Семипалатинской области, расположенных в зонах радиационного риска, а также большого числа наблюдений, 
полученных на опыте японских и американских исследователей, накопленном после взрыва бомб в Хиросиме и 
Нагасаки, и результатах врачей, анализирующих последствия аварии на Чернобыльской атомной 
электростанции, позволили установить основные уязвимые системы облученного организма, среди которых 
особый интерес придается генетическому аппарату. Ученые пришли к заключению, что одним из важнейших 
эффектов воздействия ү-излучения на человека является возникновение бесплодия, опухолей гонад, 
повреждения генетического аппарата половых клеток, обусловливающее передачу наследственной патологии в 
ряд последующих поколений.

Известно, что одним из основных нейтронно-активированных радионуклидов, способствующих ү- и (3- 
излучению для переживших атомную бомбардировку в Хиросиме и Нагасаки считались 60Со и 56Мп. 
Доминирующая роль нейтронно-активированного радионуклида 56Мп отмечалась в трудах японских ученых, 
изучавших последствия атомной бомбардировки. В связи с этим в настоящее время особый интерес 
представляет проведение сравнительной оценки воздействия ү- и нейтронного излучения на клеточную 
структуру и генетический аппарат.

Ключевые слова: ионизирующее излучение, клеточная деструкция, геномная нестабильность, 
повреждение ДНК, потомство

